
Украинализир кадиркути дявила анцIбукьуна-
зир бутIакьяндеш дирути игит уршбачила хъум-
хIертахънила дазурбазир цацадехIти регионтазир 
ВатIа хъар-хIерагардеш багьандан бургъули, жан 
кьурбандарибти багьадуртала уми лугнила бар-
кьуди даимбарили саби. Илдала лугIилизиб саби 
Игитла Зубари бедибти ахIи, Гъабзадешла орден-
ти дедибти бургъантира.  

  Дахадаевла районна Кубачила шилизибра  
районнизи бузерила архIя дураберкIибси 

Дагъистан Республикала бекI Сергей Меликовла 
хъарбаркь хIясибли, СВО-лизир бутIакьяндеш 
дарибси МяхIяммад ГIябдуллаевла у бедили са-
би, сай хIерирули калунси  кьакьалис. 

Ургъанна хIурматбирнилис ва илала у хъум-
хIертнилис хасбарибси балбуц бетерхур районна 
руководствола, шила администрацияла хIян-
чизартала, Кубачила жамигIятла ва МяхIяммад 
ГIябдуллаевла гъамти-тухумтала бутIа-
кьяндешличил. 

Илгъуна баркьуди дураберкIибсири Кубачила 
шила депутатунала сипталичил. Илдани пикрили-
зи касибтири республикала бекIла хIукму ва ши-
ла жамигIятла тилади. 

Балбуц бузахъуси Култум КIуцIуловани бурни 
хIясибли, ил балбуцли гъабзадешла бебкIали ал-
хунси ургъанничила хъумхIертахъес кумекбиру, 
нушала ахIерси ВатIан багьандан чула жан кьур-
бандарибти игитуни гьанбиркахъес. 

«Гьанна иш кьакьа нушала бургъантала гъабза-
дешла, илдани ВатIайс мардешличил къул-
лукъбирнила лишанни бетаурли саби. Нушала ши 
гьанна уржибдешла, хIурматбирнила ва 
бургъантас ахъси кьимат лугнила лишанни бета-
урли саби. Даширая, нушани илдигъунти кьимат-
черти бетуцуни гьаннала гIергъира мяхIкамди-
рехIену», - рикIи Култум КIуцIулова. 

ГIур балбуцличи цалабикибти МяхIяммад 
ГIябдуллаевла биографияличил тянишбиуб. Ила-
ла биография урехиагар-
си патриотла тарихла 
бяхIяназибадли саби, су-
ненира ахIерси ВатIан 
багьандан жан кьурбан-
дарибси. Жагьси ургъан 
гьарли-марси игитдешла 
мисал сайри. Ил гъабза-
дешчевси ургъанцунра 
ахIенри, МяхIяммад 
сунела гъамти ва шанти 
багьанданра игитти бар-
кьудлуми дурадеркIес 
хIядурсири. Илала би-
ография белчIунхIели ва 
иличила баянти ар-
гъибхIели, илгъуна 
ВатIайс мардеш дарибси 
ва залумси уршиличи 
лебталалра уркIби пахру-
ли дирцIулри . 

«Илини дахъал декIар-
декIарти къияндешуни 
чедаиб. Амма сунела че-
ряхIти кьасанас ва ахIер-
си ВатIайс, Россияллис мурталра марсири,  илала 
хъар-хIерагардеш далтахъанна ахъси ура асил-
дешличил бихусири», - буриб балбуц бузахъуси-
ни. 

ГIур цалабикибтала гьалав районна бекI 
МяхIяммад ГIябдулкьадиров гъайухъун. Илини 
багьахъур ургъан халаси хIурматличи лайикьли 
виъниличила ва илгъуна урши айкьурси хъали-
барглис баркалла багьахъур. 

Илини буриб нушала бургъантала игитти бар-
кьудлумачила хъумартес 
асухIебирниличила, чеал-
кIуси наслулира нушала 
улка батахъес багьандан 
чула жан кьурбандарибта-
чила гьанбиркахъес 
гIягIниси биъниличила. 
Районна бекIли  илкьяйда-
ли алхунти игитуна-
ла  гъабзадешла баркьуд-
луми тарихлизир калахъес 
ва илди чеабиуси наслу 
уркIичеббирути, гьавла-
шал черяхIти хIялана 
бирцIахъути сабабли де-
таахъес багьандан, ал-
хунсила у хъумхIертнила 
мягIначебдешличила бу-
риб. 
«Ишдигъунти далдуцуна-
ни нушази игитунала 
уми   хъумхIертахъесцун 
ахIенну, нушала тарихла-

шалси ва культуралашалси кьадричебдеш 
мяхIкамбирнила ва имцIабирнила шайчибси цаси 

гьуцIлизир цадиахъесра кумекбирули саби. Илда-
ни нушази дунъяла мягIначебдешличила гьанбир-
кахъули саби ва нушала ВатIайс гIяхIдешуна дир-
кьахъес гъирачердирулра», - буриб МяхIяммад 
ГIябдулкьадировли. 

Илкьяйдали цалабикибтала гьалар гъайрухъун 
дявилизиб къуллукъбирутала  хъалибаргуни гIер-
дурцуси фондла председатель Алена ГIябдуллае-
ва. 

«ИшбархIи нуша ишар цаладикнила мурад - 
МяхIяммад ГIябдуллаевла у даимдешлизиб ка-
лахъни  ва илала хъалибарг гIеббуцни саби.  Иш 
гьунибаънира гIядатласи ахIен, сабира ВатIайс 
жан ахIерахIедарибси гIяхIгъабзала у хъумхIерт-
ниличил ва лерилра нуша цадиубли дявилизиб 
бургъути ва илдала хъалибаргуни гIердуцнили-
чил бархбасунси саби. Ишдигъунти далдуцунани 
нушази памятникличи белкIунси гьарил ула 
гIелаб илдала кьисмат, агрила децI чIямбирути 
хъалибаргуни лерниличила гьанбиркахъули саби. 
Нушала гьалабси мурад – илди хъалибаргуни 
гIердуцни саби, илдас къияндикибси манзил ку-
мекбирни ва ункъти шуртIри акIахъни. 

МяхIяммад ГIябдуллаевли нушала гIямрулизир 
мурхьти къел гIелар датур, илини чебаахъибси 
гъабзадешла гIибрат нушазивад гьариллис игит-
дешла ва вегIла ВатIайчи черяхIти дигила лишан-
ни, бикьрили бетааб. Дявилизиб къуллукъбирута-
ла, алхунтала хъалибаргуначилара хъуммартидая. 

 

Ассаламу  гIялайкум,  дубурлантиI 

Дахадаевла районна жамигIятла - политикала газета 

Кьакьалис  гIяхIгъабзала  у бедиб 



 ИшхIелла манзиллизир халкьани-ургарти 
анцIбукьуначила та-рихлашалти дебали мягIни-
черти баянти иргъули сари халкьли. ИмцIаливан 
Украинализир кадиркути дявила анцIбукьунани 
саби адамти кьакьабакIахъибтира. СенахIенну, 
илаб жагьилти улхули саби. Дубуртар Улкализи-
бадти багьадуртани илар чедиахъути игитдешла 
баркьудлумани лебилра дунъя тамашабирахъули 
саби. 

 Дахадаевла районна Хъярбукла шилизир 
патриотический мотопробег ибси 20 багьадурли 
бутIакьяндеш дарибси балбуц дураберкIиб. Бал-
буц хасбарибсири нушала ВатIанна хъархIерагар-
деш далтахъули Украинализиб бургъути 
гIяхIгъубзнас. 

 Илгъуна мягIничебси балбуц дураберкIиб-
си саби мотоциклтала ва дравла спорт диганти 
хъярбуканти ОМОН-1 «Горец»-ла хIянчизар, 
«Дагъиста Халкьла Игит» Хасбулат ХIясай-
ниевла ва Мирзахан Сулайбановла сипталичил. 

 Мотопробегла баркьудилизир бутIакь-
яндеш дариб илкьяйдали Лакла, ЧIярадала район-
тазибадти, КIишала ва Миръакила шимазибадти 
гIяхIланира. Аргъ-бархIила далагардешуначи 
хIерхIеили, дубурланти гьамадли ахIенси архIя 
дураберкIес хIядурлири. 

 Мотоциклти къяйлизи кадизахъур. Илдала 
бегIтачи хIерикIухIели, аргъеслири илди рази-
дешла ва цазаманализиб ряхIятагардешла хIяла-
назиб биъни. 

 Илди багьадуртани мотоциклти гьайдарес 
хIяжатсири Хъярбукла шилизирадли Шурклила, 
СутбукIла, Гъуладтила, Мирзидтила, Хуршнила 

шимазирадли. Ил гьуни 
гIелабяхIра ихъусири 
илдани. Аргъ биалли гап-
ла ахIенри, гьачам 
гьункьябас дирихь къар-
шибиркулри, ургьуси 
заманара лебри. 
  Мотоциклистунани 
ахъес хIяжатси гьунила 
гIеркъадеш 85 километр-
ла сабри. 
 Балбуц дура-
беркIибтани бурни 
хIясибли, кахси дявила 
майдайчир нушала 
бургъантани чедиахъути 
гъабзадеш гIядатла гъай-
личил сипатдарес хIей-
рар. Илдала игитти бар-

кьудлуми пикрила дурар датес асухIебирар. Ил-
дикIун нушала ахIерси ВатIан багьанданцунра 
ахIен бургъути, илди нушала бекIла чедиб мур-
талра даршуси зак биахъес багьанданра жан 
ахIерахIедирули, гъазализи ахъили саби.  

 «Мотопробег дурабуркIути кIел бархIила 
духIнар гIяхIцад къиянти гьундурира къаршиди-
кибтири. Шурклила шилизи катругличибадли 
аркьухIели ва Хъярбукла шила чедибси вышка-
личи лагбяхIли башухIели жагьилтас гьамадли 
ахIенри. Амма нушала мотоциклистунас ил-
дигъунти гьалабизуни гьачамцун ахIен къарши-
дикибти. Ва илдани чула архIя план хIясибли 
ахирличи би-
кахъиб», — буриб 
Мирзахан Су-
лайбановли. 

Дахадаевланти ва 
лебилра дагъистан-
ланти чула 
гIяхIгъабзадешли-
чибли, патриот бар-
кьудлумачил ва 
залумдешличил 
машгьурбиубти 
саби. Ил секIал гьар 
бархIила гIямрули-
зиб нушала игитти 
уршбани марбиру-
лира саби. 

Илкьяйдали, ну-
шанира бургъанта-
ла игитти ва гъабза-

дешла баркьудлумачила хъумхIертехIе. Илда-
ла гIяхIдешли сарра гьанна нуша даршуси 

заклиур талихIчерли хIердирути. Мотопробегра 
лебилра бургъули калунтас хасбарибси саби. 

«Наб бурес дигулра набчил бархли къуллукъби-
руси Далгат Маликовли ВатIан гьанни жандедни-
личила. Илгъуна игитси баркьудиличи хIуку-
матлацунра ахIи, нушала шайзибадлира пикри 
бяхIчиаэс хIяжатси саби.  Эндуро» ибси нушала 
мотопробег хасбарилра бебкIаличи урехиагарли 
дяхI-дяхIли хIербикIули, чула жан кьурбанда-
рибтас. Нушани итдала игитти баркьудлуми 
даимлис хъумхIертехIе», — буриб Хасбулат 
ХIясайниевли. 

Хъярбукла шила удибси мерличибри архIяли-
чибадли чарбухъунти мотоциклистуни 
тIашбизурти. 

Хъярбукла багьадуртани дураберкIибси баркь-
уди гапличи  

лайикьли саби ва илдигъунти гIяхIгъубзначи 
пахрубаресра вирар. Дубурла муза-къадакадли 
мотоциклтачил вашес лебгIеб къиянси баркьуди 
саби, амма дубурланти-ургарти гьалмагъдешла 
чIумати бархбасуни ва игитуначирти чула диги 
илдани илкьяйдали чедаахъес кьасбарили саби. 
ХIялалдиаб чусра, ВатIанна хъар-хIерагардеш 
далтахъути бургъантасра. Илдигъунти арсланта-
чи хъарихъути саби улкара лебилра халкьра. 

 
Райсат  Кьурбанова. 

 Даширая  илдани чекасибти кьакьадешуни, 
децI бараалра кункдарес багьандан,  шаласи че-
лябкьлаличи гьунибаахъес гIяхIти шуртIри 
алкIахъехIену. Лерилра цадиахIелли, нушала 
ахIерси улкализир нуша лерилра ВатIайс 
мардешли ва илала гьаларти жавабкардешли 
уркIичердирни лебил дунъялизи чебаахъес ди-
рехIе», - цIакьбарили буриб А.ГIябдуллаевани. 

 Балбуцла дазурбазив Кубачила шила бекI 
ГIябдусалам Куртаевра гъайухъун.  Шила бекIли 
сунела дугьабизлизиб МяхIяммад ГIябдуллаевла 
гъабзадешличила ва игитдешличила бу-
риб.  Илала залумдешличила, мардешличи-
ла,  урехиагардешличила, нушала хъархIерагар-
деш багьандан жан ахIерахIедарили кьурбандар-
ниличила гьанбушиб ва игитуни даимлис хъум-
хIертнила кьадриличила  ар-
гъахъиб.  ГI.Куртаевли буриливан, ишбархIи 
игитла у бихIуси кьакьа  нушала халкьла патрио-
тизмала ва цадешла лишанни бетарар. 

 «Игитла у бихуси кьакьа гъабзадешла, 
игитдешла, ВатIайс мардеш дихIнила бикьрили 
бетарар. Илини нушала хъархIерагардеш, ва уре-
хиагардеш багьандан МяхIяммадли жан кьурбан-
дарниличила гьанбиркахъу», - викIи Куртаев. 

 ХъумхIертнила уркьули абхьахъес ихтияр 
бедиб районна бекI МяхIяммад ГIябдулкьади-

ровлизи ва алхунси игитла дудеш ГIямарасхIяб 
ГIябдуллаевлизи. Ил анцIбукь дахъал хIяланарси 
сабри. 

 Районна бекI МяхIяммад ГIябдулкьади-
ровли сунела шайзибад  алхунси гIяхIгъаб-
зас,  ВатIайс марли кавлули, къуллукъбирути ле-
бил бургъантас, уркIи-уркIилабадси баркалла 
багьахъур. Илини игит гьаниркахънилис хасба-
рибси мармарла къаркъа дунъяличир дар-
шудеш  ва хъархIерагардеш кадизахъес 
багьандан чула жан кьурбандарибти  хъумхIерт-
нилис ва илдала хIурматлис кьадричебси ишара-
ли бетарниличи умутбихьиб. 

Илис гIергъи гъай бедиб МяхIяммад ГIябдулла-
евла нешлизи. 

«Нуни гьар чуйна уршиличил дарх деркIибти 
манзилти гьандикахъес или пикрумази ахъасра, 
дила уркIи хIили кIантIкабикIули саби. Гьар 
бархIи ну ил децIличил ва бухIнабадси 
бацIдешличил ряхIигулра, амма нуни иргъулра, 
ил дилацун децI ахIен. Ил изайчилси, бургъуси 
дяхъи саби, сабира чула дурхIни алхунти лебилра 
нешанала, дудешунала, узбала, рузбала уркIбазиб 
хIянсавдуси. 

Нушани хъумхIертес гIягIнибиркур, илди жагь-
илти адамтани, нушала хъархIерагардеш датахъ-
ес багьандан фронтлизи аркьухIели, чула гIямру 
урехилизи диркахъули биъниличила. Илдала 
игитдеш, залумдеш ва мардеш даим нушала 
уркIбазир калахъес чебиркур. Дила уршила у, ва 

дявила къуллукъ таманбирули алхунти цархIил-
тала уми, даимлис хъумхIертесили детаахъни, 
илдала игитдеш, гъабзадеш мардарнила бикьри-
лицун ахIенну, илдала гьалабси чеблара саби. 

Иша цаладикибти лерилра жидирулрая, нушала 
игитунала уми даимлис хъумхIертестили дета-
рахънила шайчирти  кьасани гIердуцахъес. Илда-
ни кьурбандарибти гIямру нушаб даршудеш, 
цадеш ва цабалгундеш кьиматладирахъес гьирди-
рути  бикьрили детааб. ИшбархIи нуша иша ца-
ладикнила мурадра  ВатIайс жан кьурбанда-
рибтала хIурматбарни, илдала баркьуди хъум-
хIертни саби. Илдани бехIбуцибси баркьуди ну-
шанира даимбирехIе,  нушала улкаличи пахруби-
рути ва даршудешла, хъархIерагардешла кьимат 
балути чIумаси, цаси миллатли детарехIе. 

ХIушала хIерудилис ва кумеклис баркалла би-
аб», - рикIи Кумсият НурбяхIяммадова. 

Илкьяйдали балбуцла дазурбазиб алхунси гъаб-
зала тухумти ва унруби гъайбухъун. 

Балбуц уркIила хIяланачи асарбареси анцIбу-
кьличил таманбиуб.  Алхунси МяхIяммад 
ГIябдуллаевла рузи-кьар Заира Алтаевани илис 
багъишлабарибси далай белчIун. Далайли цала-
бикибтачи халаси асар бариб,  илдала уркIби 
кIантIидариб. 

Илдигъунти далуйти ВатIан багьандан алхунти 
нушала игитуначи дигила, мардешла, хIурматла, 
ахир агарти адамдешла хIялани дакIудирнилис 
бикьрумили детарули сари. Игитуни даимлис 
нушазивад гьарилла уркIбазиб кавлан. 

Марият Чапарова  
Информационный центр. 

(1-ибил  бяхIлизибсила  хьарахъуд ) 

Кьакьалис  гIяхIгъабзала  у  бедиб 

Алхунти игитуни гьанбиркахъули  



 
…………………….... 
 
Агь, иш дявла хабарра,  
Гьар бархIи шишимтира, 
УркIила кьакьадешра. 
Гьар бархIи цIумбикIути 
ДурхIначи нешанира. 
 
Дигаси тамандарес 
ЦIаван демжурти дургъби,  
Нешанала анцIкьи - децI 
Дигубли буцIар цIали 
Ванза зак ряхIятдарес 
 
Душманна лишайзибад  
Лебил дурхIни берцахъес,  

  
Дигулра чарбухъахъес  
УркIи ряхIят диахъес. 
Саби  баркьиб бегIтала  
 
…………………….... 
 
ГIядабли саб шадриэс 
Абни цIумбикIухIели, 
ГIярасай авлахъличиб 
ДурхIни кабуршухIели. 
 
Къиянли саби русес  
ГьанкI бемцIурти лебхIели, 
Аллагьлизи булгули  
Нешани хIерлихIели. 
 
УркIи саби кьакьали 

Кьакьати нешаначи, 
ДурхIначи лехIбикIули  
Дуги-хIери лебхIели. 
 
ГIядаблигу хIеризес 
ХIулбази хIерси нешла, 
Чебиу илдазиб хIер  
ДурхIяличи карцIдешла. 
 
ХIулбазиб хIябцдеш саби  
Пашманти нешанала, 
ДурхIни чархIебулхъули 
ДецIла нергъ гербулхъули. 

 
  ГIямарова Хадижат  

ГIяхIмадовна 
«Даргала анкъи». 

…………………….... 

 

Чидил иша чум ишав? 

Чила у гьанбушишав? 

Дигайли хIабелкъунти 

Мурадли хIебаибти. 

 

ГIярасайла майдунти 

ХIели хIунтIен  дарибти, 

Жан ахIер хIедарили 

Душмантачил бургъибти. 

 

Ригуйли хIедуциб хъяб 

Бихьрилизи дуцибти 

ХIекьли жагьил жайранти 

ЦIябил хIябли буцибти. 

 

ХIуша даркьиб абнала  

Дерсабну бекIла чурми 

ЦIудара кIаналиур 

РуцIарну децIла цIали. 

 

Айкьурти дудешуна 

Кадик игIяйла цулби, 

Дуньяла даршдуслизиб 

ХIебирарну пишбяхъес. 

 

Чидил ишав чум иша? 

Ахъ галгала кIапIрицад 

Дай гIямру дайдердибти 

Дигул дунъя датурти. 

Каримова Майсарат  
Кадиевна  

«Даргала анкъи» 
 

Унхъри сари ибхьули 
Бурги хIянхIедиубтас 
ВатIан уркIилизибли, 
ГIямру кьурбандарибтас 
 
Унхъри сари ибхьули 
ДецIли бигуб нешанас 
Замана хIебаибкъи, 
ДяхI душили делкIунтас 
 
Унхъри ибхьули сари 

ХIебубкlути гIяхIгъубзнас 
БебкIа биргIябиргили, 
УркIбазиб мер баргибтас 
 
ЦIудар балагьла гьалаб 
ЛямцIла тIал бетауртас, 
Къаркъализи у белкIи, 
Пахрули ламбикIутас. 
 
Дагъиста асилтала 
ГIибратуни касибтас, 

Даим жагьилли калес 
Чус кьадарли биубтас. 
 
Унхъри сари ибхьули 
ЧеалкIути наслубас 
Гъабзадешла гIибратли 
УркIби дуцIардирутас. 
              

      ГIяхIмадова ПатIимат 
                   «Даргала анкъи»  

Дербентла районнизиб СВО-лизиб 
алхунтала хIурматлис «ХъумхIертнила 
анхъ» балкьаахъурли саби. Ил ибхьнила 
балбуцлизир бутIакьяндеш дариб Дахада-
евла районна бекI МяхIяммад 
ГIябдулкьадировли, «Нешанала цIакь» 
бикIуси комитетла председатель Кумсият 
НурбяхIяммадовани, республикализи от-
пускличи бакIибти СВО-ла бутIакьянчиба-
ни, Украинализиб алхунти бургъантала 
хъалибаргунани, жагьилтала ва жамигIятла 
организациябала вакилтани ва цархIилтани. 

ВатIа хъар-хIерагардеш далтахъули чула 
жан кьурбандарибти багьадурти-дагъис-
танлантани чедаахъибти игитти баркьудлу-
мачила баянти дурулри гъайбухъунтани. 
Илдачила чеалкIуси наслули даимлис 
хъумхIерту ва илдала гъабзадешла баркь-

удлуми улкализир мисалли кавлан лебта-
салра. 

ГIур игитуни-дагъистанлантас хасбарибси 
хъумхIертнила стелла ибхьнила баркьуди 
дураберкIиб. Ил абхьахъес ихтиярбариб 
Чинар шилизибадти, Дербент шагьарлизи-
бадти ва Мамедкъалализибадти СВО-лизир 
бутIакьяндеш дирухIели алхунти 
бургъантала бегIтас. 

ГьанбиркахъахIе, ишхIелла манзиллизиб 
ДР-ла бекI Сергей Меликовла сипта 
хIясибли, Дагъистанна муниципалитетуна-

зир «ХъумхIертнила унхъри» 
абхьили сари. Илдигъунти 
акциябала мурад саби улкала 
хъар-хIерагардеш далтахъули, 
СВО-лизив алхунси гьарил 
ургъанна хIурматлис шиниша 
памятник акIахъни. 
«ХъумхIертнила унхъри» дал-
кьаахъурли сари Дербент ва 
Дагестанские Огни шагьурта-
зир, Дербентла, Агъулла, Ах-
тыла, Дахадаевла, Курахла, 
МяхIярамкентла, Рутулла 
районтазир. Балбуцла дазур-
базир удатурли сари кIидарш 
цIедешла галга. Илди удалт-
нилизир Украинализиб алхун-
ти бургъантала хъалибаргуна-
ни, Дербент шагьарла ва Дер-
бентла районна руководство-

ли, муниципалитетунала школьникунани 
бутIакьяндеш дариб. 

                          
                                 Марият Чапарова  

Игитуначила даимлис хъумхIерту 

ХъумхIертнила унхъри 

ЦIизгъарантани галгуби удатур 

 Дубурла шимазир гIергъиси замана гIяхIцад 
дарсдешуни алкIахъули сари ва адамтала гIямрулара 
яшавлара шуртIри ункъдирахъули сари. Дахадаевла 
районна адамтанира илгъуна багаласи бетуц ункъли 
гIеббурцули саби. Ишди бурхIназиб ЦIизгъарила шили-

зибра жамигIятла мер-муса къулайдирахънила баркьуди 
дураберкIиб. Дигеси баркьудири цIизгъарантани шила 
кьакьурбази 40 цIедешла ва 20 мурталра шинишли кав-
лути галгуби удатнира. 

 Шантани чула цIакьани цадарили, тIабигIятла 
жагадешуни мяхIкамдарес ва галгуби удатес кьас-
барилри. Илдигъунти къайгъначирли тIабигIятла жага-
деш калахъицунра ахIи, алавти мер-муса мяхIкамдирес-
ра имканти алкIахъули сари. 

 «ГIинцбала, хъярбала, курегала, кякянтала ва 
цархIилти цIедешла галгуби кьиматчерти сари ва нуша 
бизити цIедешличил разидирахъулицунра ахIи, илдани 
алавси тIабигIят ункъбирахъули саби ва ши жагасили 
бетарахъули саби. 

 Шилизиб илгъуна пайдаласи баркьуди дура-
беркIни, ши жагасили ва шинишдешуначил давлачебси-
ли бетаахъес багьандан къайгъни дакIударни багьандан 
шантас баркалла багьахъес дигулра. Илгъуна кьадри-
чебси баркьуди пикрила дураб кавлуси ахIен ва цархIи-
лти шимала халкьлисра мисалли бетарар», - буриб шила 
бекI Ражаб Мирзаевли. 

 ЦIизгъарантала илгъуна пайдаласи баркьуди, 
гьайгьайра, цархIилти шимала адамтани гIеббуцни 
гIяхIси саби. Илкьяйдали шимазир багалати баркьудлу-
ми дурадуркIалли, район жагасили ва чила-дигара 
иштяхI духъесили бетарар. Дебали гIяхIси ва чеалкIуси 
наслулис багаласи баркьуди саби галгуби удалтни, 
тIабигIят мяхIкамбарни. Районна лерилра шимала адам-
танира ил секIайчи хасси пикри бяхIчииъниличи вир-
хесра вирар. 

 

Марина Г1яхIмадова  

-- 

  
 
Чус уршбала хIябрачи 
Башес кьадарбиубти, 
Нешанала дяхIличи 
ХIерирус бекI ахъбуцес. 
  
Дудеш лявкьуси гьунчи 
ХIербикIули, бисути, 
 БиштIатала хIулбачи 
ЦIакь агара хIеррикIес. 
  
Узбала талихIличи 
ХIулбуркIес хIебиркути, 
Дардли бигуб рузбачил 
Ахъри агу гъайрикIес. 
 
 

 
 
 
 
Кьам даимбирахъничи 
ХьулбикIути уршбани, 
ХIейрар дудешунала 
УркIби паргъатдиахъес. 
  
Бурая, чис хIяжаттил 
Уршби бугути дургъби, 
Чили тIашдилзахъутил 
Биса-яс дунъяличир. 
        
 
  
ПатIимат Кьурбанова 

Чили тIашиу дургъби? 

Яргаличилти кьисматла къугънани кьакьару-
хъахъунси дила сегъуналра хIянчи барес иштяхI 
аги. Барх бузутачил ихтилатрикIес кьасбарира-
гу, илдала тIамала чинадрил гьарахълабадван 
сабри иргъуси, амма гъайла мягIна гIячихъбиру-
ли ахIенри. Дила кабинетлизи рухIнарухъи, се 
биалра белкIес кьасбарирагу, дила бекIлизирти 
пикрумира дархахъилри сегъунтирил паргъата-
гардешла хIяланала чябхъинтани… 

Кабинетла унза гьаргдиуб… ва тянишли ахIен-
си адам ухIнавхъун. Илала бугаси ва дебали тя-
нишси хIерли, малхIямси пишбяхънили ну ан-
талра эс хIерирули, тIашкаризахъурра. 

- ХIегьуррав? – викIар ил, паргъатдеш 
булъули. 

Рахли дила уркIилизиб ванаси ва дурхъаси 
гьанбик гилдибухъун ва лезмили ил баянбариб: 

- СултIаняхIмад!? 
- Агь, рузи ПатIимат, сецадхIи чехIедаилра? 
Дила бекIла мехIелизира уркIила дайлизира 

бухIнабикибси, бара гьалабван расливан 
биркIанти рурчуси кьакьадеш итмадан кIун-
бацIиб, риштIахIели ветахъахъибси дулекIла узи 
чарухъи, дила гьала тIашизурсигъуна агили ле-
рилра пикруми тамай шалахъдиахъуб. Сецад 
гIяхIсил илдигъунти адамтас разидеш ва 
шаддеш дихути гIяхIгъубзни лебни… 

Дусмани бекIла гъезличи цIуб арцла някьиш 
варакьдарибси, сунела хIялалдешла ва умудешла 
хIяланани бицIибси пишбяхънили алавла шала-
ванабирахъуси, ургарти гIямрула дила уркIили 
виштIал узиван кьабулварибси журмукан 
гIяхIгъабзала 25—30 дус гьалабси сипат итма-
дан дила хIулбала гьалаб багьарбиахъуб. 

Дахадаевла района Уркухъла шилизир 
кьисматли ца уржибси хъалибарглизи цала-
дяхъилри декIар-декIарти шимала вакилти ва 
«Шила гIямру» газетализир лерилра цIакьанира 
ибкьаили, дузулри. СирхIяла дубуртачи мина-
биубси ДугIахъарла шилизирадси нура ил 
хъалибаргла авидлизи дигиличил кьабулра-
рибхIели, барх бузутала вайра-гIяхIра дилаван 
кьабулдирули, хамси варачайзи дубурла 
урунжван нура рархрикира. 

Журмукла шилизивадси пагьмучевси шягIир, 
хабарла журналист ва бархьдешла гьуни кьибла-
мали чеббикIибси Жамбулат МяхIяммадов бекI 
редактор сайси редакцияла къугъаси коллек-
тивла районнизир хIурмат-кьимат ахътири 
итхIели. Районна гIяхIти шалуби устадешличил 
сипатдирули, далхIейкибти бетуцуни далтIули, 
редакцияла журналистуни гIибратчебти гьабкья-
наби бетаурлири. Тяп дяхIимцIайзирван дахада-
евлантала гIямру гьар шайчирадли чедетаахъили 
чедиахъуси ва бучIанти мурталра разибирахъуси 
газета итхIели республикализибра цаибсили бе-
таурсири ва чуйнара шабагъатлабарибсири. 
Адамтала баркаллаличи ва улкала шабагъатуна-
чи лайикьбикибти дахъал дусмазиб сабухъчебси 
хIянчи барибти журмукан Жамбулат МяхIямма-
дов, гIяммузган ГIябдулкьадир МяхIяммадов, 
уркухъанти Мятяйкьади ХIямзатов, МяхIяммад 
Къубаев, Набигуллагь Сулайбанов, хIурхъан 
Сулайбан ГIязизов, газетала умутчебти къакъ-
бяхъуни бетаурлири. КIинайс редакциялизи бу-
зес бакIибти жагьти журналистуни журмукан 
СултIаняхIмад СултIаняхIмадов, кудалан Шам-
хал Шамхалов, иракьилан ХIусин ГIяммаев, ур-
кухъанти Рабазан Къубаев ва Рабазан ГIялиев, 
хуршлан Уризат Ражабова ва цархIилти илдала 
пергер баркьудлуми гIибратли диахъубли бузе-
рилизи ахъилри. Дебали цабалгунти, цала цали 
узби-рузбалаван хIурмат бирути илдала къу-
гъаси къушум багьла-багьлали мискинкабиуб. 
Заманали гьаладихьибти имтихIян дуцес им-
канагарбиуб итцад чекадизурли дузули, нушани 
балкьа-рахъуси газетара. Кьисматли цабехIти 
итил дунъяличи арбикулри, цархIилти ита-иша 
тIутIукабирулри. ИшхIелла манзиллизиб лебта-
салра гIячихъси тIягIямагарси даражаличи дики-
ли сари газетаби-журналти. Илди ва итцад ну-
шани гьалар халаси иштяхIличил «кьяриути» 
жузи дучIес дигутира камкабикIули саби. 

Илдигъунти гIямрула кьячIикIуначир нуша 
цабехIличирадли цабехI гьарахъдикира ва зама-
нали гьаладирхьути зугIлумазир кайгIули, цали 
ца чедиэс имканти агартили урдулхъулра. Иш-
хIелла манзиллизир редакциялизир нура вер-
стальщица Райзанатрацун сарра итди хIян-
чизартазирадли калунти. 

Амма дусмани нушала уркIбазирти дурхъати 
хIялани дукьдуахъес хIедиуб,  илди тяп гьалар 
кьяйда урунжла шарабван умутили ва шурмала 
къаркъубиван чIуматили калун. Илис бикьри-
деш дирули ахIену иш гьакIлис ца нешли 
хIебаркьибти сирхIян рузилара муиран узилара 
гьунибаънили. Нуни «узи-рузи» ибти дугьби ца 
ити гIядатлис гьандушибти ахIен. Нушала авид 
итхIели гьарли-марли уржибси хъалибарггъуна 
бирусири. Илкьяйда хIебиэсра хIебири, се-
нахIенну нуша савли жявли редакциялизи дузес 
цаладиркутири ва бархIи ахъайчи цалис цали 
кумекбирули, цали итил гIевурцули, ибкьли ду-
зутири. ЦацахIели газета таманхIебиалри, сягIят 
11-12 дикайчира кавлули дирутири. Илкьяйдали 
имцIати гIямру лебталалра ил халаси хъалибарг-
лизир дуркIулри. ИтхIели набчил бархли бузули 
калунти дила гьамадли ахIенси «курсаназив» 
чекайзурси учитель ветаурси редакторла къул-
лукъуни дузахъуси Жамбулат МяхIяммадовли-
чила, илала заместитель вегIла халал узилаван 
хIурматбирес лайикьси Мятяйкьади ХIямза-
товличила, кагъуртала отделла заведующийли 
узули калунси дила бузерила гьалар-гьаларти 
гунзри кайцIухIели кумекла някъ гьабалтес 
къайгъилизивси МяхIяммад Къубаевличила, 
илала гIямрула марси гьалмагъ нушала авидли-
зир малхIямси нешла мер буцибси ПатIимат 
Къубаевачила, илдала пергер урши Рабазан 
Къубаевличила, жавабла секретарьли дахъал 
дусмазив узули калунси дахъал гъай хIейгахъу-
си ва чекайзурли узуси Сулайбан ГIязизовличи-
ла, наб марти рузбала мер буцибти бухгалтерли 
рузуси гIяммузган ГIяйша МяхIяммадовачила, 
кассир ва машинистка уркухъанти Халумчакар 
Ражабовачила, Зайнабличила, шоферли узули 
калунси Шамилличила, печатникунили бузули 
калунти Запирличила ва Ибрагьимличила, ре-
дакциялизиб декIар-декIарти хIянчурби ду-
захъули калунти цархIилтачила уркIила дигили-
чил сецад-дигара баянти гьандушес вирар. Амма 
иш гьакIлис гъагулти-ургабад берхIи-ван дила 
кабинетлизив хабарагарли дакIувиубси Сул-
тIаняхIмадли саби набзи кьалам касахъибси. 

Уркухъла шиличибадли чумал километрла 
гьарахъдешличиб саби Журмачила ши. Ила-
вадли СултIаняхIмад гьар бархIи хьурали хIян-
чила вашусири. Илала шилизи ахъти шурми-
ургавадли аркьухIели, цIедешла галгуби нушала 
давлуми кахIесили шулуммадулхъадая дикIути-
ван жидикIутигъунтири. Илар дерхъили дирар 
гIинцбала, хъярбала, хивала, сирмугунала, жуна-
бла, дургбала ва цархIилти дахъал журала 
цIедешла галгуби. Нушала СултIаняхIмадра 
илбагьан-дан урги цалра бархIи редакциялизи 
цIедеш дарх кахIесили хIешуси. Дусла сегъуна-
дигара манзиллизив илини сунечил барх бузутас 
илди сецад-дигара дихутири. 

Нуни умутличил бурес рирус, итхIели редак-
циялизиб бузути хIянчизартазивадли ил адам-
дешла дя-кьяназибадли бегIлара гIибратла гьуни 
буцибтазивадли сайри. Илизибадли балхIеби-
кибси ва адамлис децIагесил цалра дев аргъибси 
ахIенри цалилра. Баркьудлумазивра ил сунечи 
сай чекайзурсири. ХIянчиличи кьанхIейри, суне-
чи хъарси ламусличил таманбирии, кумекличи 
бегI гьалав музаулхъи. Илис бегIлара дигуси 
баркьудири адамтас гIяхIдеш бирни. Гьала-гьала 
ил шоферли узусири редакциялизив. КIинайс 
корректор ветаур. ГIергъиси замана корреспон-
дентли узули калун. Илала гIямрула рархкья 
ПатIиматра лергIер гIяхIти хасиятунала инсан 
сарри. Илгъуна кьисматла дурхъаси савгъатлира 
СултIаняхIмад уркIичеввирахъули урги. 

КегIебти куц-кабизла, шалати дяхI-някъла, 
умути ва хIялалти хIял-тIабигIятла вегI журму-
кан урши итхIели къушумла вай-гIяхIличивра 
цаибсили вирусири. Сегъуна-дигара агилизив 
иличи хъарахъесил ва умутбихьесил багьадур 
сайри. 

Гьачам СултIаняхIмадла узи Исламла мекъли-
чи жидарибтири редакцияла хIянчизарти. Мекъ 
бемжурлири аваданси майдайчиб нуша Журма-
чила шилизи даибхIели. Гьайгьай, редакцияла 
коллективра бусягIятал делхъла мявализи, 
бикIуливан, хьурабиуб. Агь, хIябилра жагаси 
бирар кьалли дубурла шилизибси мекъ. Дер-
кести-держестали дицIибти кьумуртира, гьай-
батли зайдикIути далай-делхъла агурбира хIя-
билра далгири ил сяхIбатличир. ИтхIели абзур 

бархIи лебилра майдан бицIахъили, ле-
билра мекъличи бакIибти дулхъули хьалли, 
дамсни балуси ахIенригу. Илцадра дат-

духъи, ши-алавти  тIабигIятла жагати суратуна-
нира музыкала къугъати макьамтанира лебтала-
лра гьав бахъ ахъбирахъулригу. Адамла гIямру-
лизир илдигъунти шаддешуни лергIер камлира 
дирар кьалли. СултIаняхIмадовхъала бахъ жага-
ти узби-рузбани булхъахъес гIяхIлира шантира 
гьатIира цIакьли гьарбирулри. Илкьяйдали 
хъумхIертесил гьайбатси мекъличир Сул-
тIаняхIмадла хъалибаргли нушази бегIлара 
ахъси даражаличиб бамсриахъахъибсири. Или-
чила редакцияла хIянчизартани бахъхIилис гьан-
буршусири. Журмачила ши гьанбушалли, набра 
ишхIелла манзиллизибра илар къайхIедикили 
зайдикIути ит бархIилизирван музыка, разити 
далуйти, дерхъабла шадти тIамри, сагали хъали-
цIа акIахъубтас дезни гьандиркули дирар гьан-
нара. 

С. СултIаняхIмадовла узи-рузира сайгъунти 
адамтачи дигили бицIибти ва бузерилизиб 
бялхъяби саби. Ирбагьинбегли шила хозяйство-
ла кьяли чеббикIиб, Салимат райбольницализир 
тухтурли рузули сари, МяхIяммадсягIид Косяки-
но шагьарлизибси урга даражала школализир 
тарихла дурсри кадирхьули ва организаторли 
узули сай, Ислам Къизларла районна Бандеровка 
шагьарлизив школала директор сай ва тарихла 
дурсри кадирхьули сай, Хамсият Буденовскли-
зибси спорткомплексла директорла заместитель 
сари, Зайнаб Дибгашила школала библиотекарь 
сари, МяхIяммадрасул — музыкант, Хадижат 
бехIбихьудла классунала учительница сари. Ил 
къугъаси ва берхъибси хъалибарглизивадси 
Кьурбан 15 дусцун сайри хIеркIли арухибхIели. 
СултIаняхIмадовхъала хъалибарглис ил лебгIеб 
халаси мусибатла анцIбукь сабри. Журмачила 
шилис гъамси «Буган» хIеркIли адамтас 
гIяхIдешунира дирахъули бургар, амма хабара-
гарти балагь-кьадар дихни децIагесира саби. 

СултIаняхIмадла гIямрула рархкья итхIели 
райполизир бухгалтерли рузусири. Иличилара 
чIянкIли гаплацун гъай аргъес вирусири. Ил де-
бали малхIямси, ламус-хатирли жагарарибси, 
адаб-хIяяли рицIибси, адамтачи дигили рицIиб-
си пергер хьунул адам сари.  

СултIаняхIмадли, шилизиб школа таманаили 
гIергъи, Буйнакъсклизибси шила хозяйствола 
техникумлизи керхурсири. 1980 ибил дуслизиб 
илаб ункъли белчIуди хъараахъурли гIергъи, 
«Трисанчи» совхозлизив техникли узулира ка-
лунсири. 

Къугъаси кулпет леб СултIаняхIмадлара. Ила-
ла халалгъуна урши Бадирхан медуниверситет 
таманаили гIергъи, Москвализив коммунарка 
бикIуси больницализив хирургли узули сай. 
ХIясанхIусин Москвализив гьала-гьала метроли-
зив охранникли узули калун. Гьанна биалли 
Москвала правительствола вневедомственная 
охранализив объектунала охранникли узули сай. 
Адайра Москвализир медсестрали рузули сари. 
Илдала 5 дурхIя СултIаняхIмадлара ПатIиматла-
ра гIямрула вавни саби. Илдачи хIилнабиркьули 
хIеркабирули саби хала дудешра хала нешра. 
Кулпетличил Москвализив хIерирухIели Сул-
тIаняхIмад Черкизовла ЧМПЗ-лизив узули ка-
лун. БусягIятла манзиллизив сунела гIямрула 
марси гьалмагъ ПатIиматличил Тарумовкализив 
хIерирули сай. 

Сунела къуллукъ лебли СултIаняхIмад 
МяхIячкъалализи вакIибхIели, набчира гьав-
вакIилри. Гьайгьай, илинира хъумартурли ахIен-
ри итхIели нуша ца хъалибарглизирван цадалги 
дузули калунти бурхIначила. ХIябилра гьанди-
кахъестира дираргу вахъхIилис чехIеибси гъам-
си адамличил лякьирикIухIели. Гьанбикахъира 
нушани гьанна нушала ургаб агарти ва бусягIят-
ла манзиллизиб хъучи мучиван шими-
шагьуртази тIутIукабиубти хIянчизарти. Гьанна 
илди чинаб бузули леббиалра, сеннира нушала 
цабалгунси авидла гIяхIтигъунти къиликъуни 
чузир минадиубли кавлан. Асар ва хIерзи-къел 
агарли арбашуси дунъяличиб селра лебси ахIен-
гу. «Шила гIямру» газетала хIянчизарталара 
камли ахIен гьандикахъести пергерти баркьуд-
луми. Амма лерилра гьанбикуни цали цалис ди-
рути гIяхIбаркьуначила, бузерила чедибдешуна-
чила, сахаватти гIяхIялдешличила, разити шад-
лихъуначила, узидешла черяхIти бархбасуначи-
ла… сарри.  

              П. Кьурбанова. 

«ХIябразиб хIяб агарти 
ГIяхIгъубзни дила шанти, 
ХIушачила делкIести 
Нуни чинар дургути?» 

 
1991 ибил дусла октябрьла 18-

личиб дураибси РФ-ла Верховный 
Советла хIукму хIясибли, ок-
тябрьла 30 политикала шайчибадли 
гIяйиблабарибти россиялантала 
БархIилизи халбируси саби. БегI 
гьалаб ил бархIи   1991 ибил дусла 
октябрьла 3-личиб Россияла ле-
рилра регионтазиб пашмандешла 
бархIиван дураберкIибсири. Илкь-
яйдали Северный Кавказла регион-
тазибра. 

ЧебяхIси ВатIа дергъла замана 
Северный Кавказла цацабехIти 
халкьани, чула мер-мусаличибад 
дугIаили, Средняя Азиялизи мерла-
барибтири. Политикала шайзибад 
гIяйиблабарибтазибад бегIлара 
бахъал илди бургар. Илдала 
лугIилизи, нушала игъбарлисван, 
дагъистанланти каберхурти ахIен. 

Амма арбякьунси даршдусла 20-
30-ибти дусмазиб биалли  полити-
кала шайзибад гIяйибла бегIтази 
халбарибти дагъисталантира биуб. 
Илдази кабурхути саби, чучиб 
гIяйиб агаркъира, ихтиюртазибад 
мяхIрумбарибти мулкла хужаимти 
(кулакуни), «халкьла душманти» 
бикIули балагь-кьадарлизи бушиб-
ти Дагъиста бурибти революцио-
нерти, илдачи че, динна хIяракат-
чибира. 

Иш макьалализив илди лебтачила 
гъайикIес дила пикри агара. Се са-
бабли или викIусирал  бурасли, 
цаибил, газетала макьалализиб де-
бали къиянбулхъан наб илдачи-
ла  бурес ва, кIиибил, гьамадли 
хIебирар ил суалла чевкад 
хатIахIейкили гъайикIесра. НукIун 
политик ахIенра. 

Ил багьандан Дахадаевла районна 
Бакьнила шилизиб ишди бурхI-
назиб кабикибси ва нуни чедир 
гьандушибти баянтачил бархбасун-
си ца анцIбукьличила бурили уус-
ра. 

Ит бархIи Дахадаевла районна 
Бакьнила шилизиб халаси сакIуб-
деш сабри. Чемъурси закла удиб, 
берхIила ванати нуранауб, шанти, 
унра шанти, дурабад башути 
гIяхIли дай шилизи хьурабирулри. 
Шила дайлаб Халал гумай бикIуси 
мерличиб, жагали балкьаахъурси, 
мегьла хIярили алавбарибси 
биштIаси диркьбикличиб, кIел 
метрлацад ахъси ва бабза къаркъа 
цIуба чIянкIили алавбарили 
тIашлири. Ил сабри сегъуналра 
гIяйиб агарли кабушибти бакьлан-
тас («Бакнинцам – жертвам поли-
тических репрессий 1920—1930гг.) 
тIашбатурси памятник. 

Уркарахъибад ва районна цархIи-
лти шимазибад бакIибти динна ва-
килти шила мижитлизи мавлидли-
чи къалабабикIулри. Илдас гьалав 
вашулри районна имам ГIяб-
дулхIямид (Аллагь разивиаб суне-
чину). 

Ит бархIи Бакьни учибикибтани 
пикрибарилри бакьлантачил барх 
цIелдализи баршибси мармар 
къаркъала уркьули ибхьнилизиб 
бутIакьяндеш дарес. 

ХIери баибхIели, бакьланти ва 
гIяхIли памятник- алав цалабикиб. 
Районна бекI МяхIяммад 
ГIябдулкьадиров, иличил барх, 
гIяйиб агаркьира танбихIлабарили, 
кабушибти бакьлантала дурхIнала 
дурхIни ХIусен МяхIяммадов, Ма-
жид ГIябдулхIямидов, ГIябдулла ва 
МяхIяммадзагьир ГIямаровхъали, 
БяхIямма ва Асадулла ГIябдул-
кьадировхъали памятникличи 
гъамбиуб ва мармар къаркъала ур-
кьули абхьиб. 

Сунела гъайлизиб ХIусен Мя-
хIяммадовли памятник-алав 

тIаштази чебетаахъили буриб, 
сегъунти хIурматла адамти сабрил 
мармар къаркъализи чула уми 
делкIунти бакьланти: Даргала 
округла кьади МяхIяммад-
Кьади  ХIясанов, илала узи шила 
мижитла имам ХIясан-Кьади 
ХIясанов, МяхIяммад-Кьадила ур-
ши ГIябдулкьадир ва ХIясан-
Кьадила урши ЗайнулгIябид. 

ХIусен МяхIяммадовли бурни 
хIясибли, МяхIяммад-Кьади ХIяса-
нов дахъал дусмазив Даргала 
округла шаригIятла  судьяли узули 
калири. Сунела замана ил Россияла 
пачала шайзивадли арцла орденни-
чилра шабагъатлаварибси уилри. 

1931 ибил дуслизиб динна вакил-
ти агарбарес ибси кьасличил кIелра 
узи ХIясановхъали, МяхIяммад-
Кьадира ХIясан-Кьадира, кулакуни
-лишенцы тяхIярли, лерилра 
ихтиюртазибад мяхIрумбарибтири 
ва танбихIлабарибтири. Илдала 
камси биалра лебдеш, хъулри ва 
ваяхI, керасибтири. 82 дус виубси 
МяхIяммад-Кьадира 66 дус виубси 
ХIясан-Кьадира туснакъбарибтири. 
ГIур Средняя Азиялизи гечбарес 
хIядурбарибтала кьукьялизи 
алавбуциб, амма ,арадеш пикрили-
зи касили,  тухтуртани ита арбу-
кахъес ихтияр хIегиб. Дила пикри 
хIясибли, рахли илди Средняя Ази-
ялизи арбукибти биалри, белики, 
цархIил бииши илдала кьисмат. 

ДудешлигIив ва дудешла узигIив 
кьяйцIикIуси МяхIяммад-Кьадила 
урши ГIябдулхIямидлизи 1932 
ибил дусла май базличиб дугели 
туснакълаб 18 адам бебкIиб или 
бурибсири. Халаси ташмишдеш 
акIубсири илала уркIилизиб, суне-
ла дудешра дудешла узира 16  тус-
накъчира барх ца дугилизиб 
бебкIиб или бурибхIели. Се барес 
вирусири бархьдешлигIив умцIуси 
илини, ит замана ил анцIбукь ах-
тардибарес ахIенну, гьанбушесалра 
ихтияр агархIели? 

Ил анцIбукьличила чеимцIати 
баянти дурахъес нуни тиладибари-
ра ишди бурхIназиб Бакьниб каби-
кибси анцIбукьлис сиптакардеш 
дарили, ил хIянчи сунечи чеасибси 
ХIусен ГIябдулхIямидович МяхIям
-мадовлизи. Ил пасихIчевси, бу-
рибси гъайлис марси адам виъни 
нуни жявлил балусири. Ну шили-
зив учительли узухIели, ХIусен 
МяхIяммадов  Дахадаевла районна 
комсомолла райкомла цаибил сек-
ретарьли узусири ва итхIели нуша 
зумали  къаршидиркутири. Бурес 
чебиркур, ХIусен МяхIяммадов 
кIел комсомолла съездла делегат-
лира викIибсири. 

 - ХIусен, се имцIабарес вируда 
хIуни хIела хала дудешра илала 
узира 1930 ибти дусмазиб ца зама-
нализиб дугели бебкIниличила? 

 - Ишдус Каспийск шагьарла 
дублар 18 адамла бекIла вакъа 
даргили сари бикIуси хабар ар-
гъибхIели, наб дудешла гъай 
гьандикиб. Ишар даргибти лигуба-
зир хIярхIяла тIярхъуби лерли 
дуилри. Ил багьандан бурги илди 
пякьирти 18 барх бебкIибти? Ил-
хIели мардиуб наб илди кабушибти 
саби викIуси дудешла дугьби. Ну 
илдачила барибси уголовное дело-
личил тянишиубра. Ца делолизиб 
танбихIлабарилри Южный 
Дагъистайзибадти  16 адам, илдази-
бад 8 Дахадаевла районна, илдала 
ургаб  кIел узи-бакьланти. Лебилра 
илди дин бузахъути гIярабистуни 
буилри. Каспийскла мякьлар 
даргибти адамтала лигубани набчи 
халаси асар бариб. ХIярибихьес 
биркур хала дудешра илала узира 
или дила пикрири. ДНК бирехIе 
или багьахъурсири, амма ил суал 
белгиагарли тIашаили саби. Ил 
багьандан нуни дила тухумтази 
багьахъурра, наб нушала бегIтала 

хIурматлис памятник тIашбатес 
дигулра или. Устнира тIалаббари-
ли, ну ил тIашбатес кIел базцадхIи 
шилизив калунра. Мармар къаркъа-
лизи умира делкIахъунра ва ле-
рилра цархIилти гIягIнити секIалра 
дарира. 

ХIусейс гIергъи бахъал цархIил-
тира гъайбухъун ил балбуцличиб. 
Илдала лугIилизиб, узби ГIябдулла 
ва МяхIяммадзагьир ГIямаров-
хъали, районна бекI МяхIяммад 
ГIябдулкьадиров, районна имам 
ГIябдулхIямид, Саудхъала ГIяраби-
ялизив генеральный консулли ви-
руси Багьаудин ГIялиев, вахъхIила 
учитель, пенсионер гъуршлан 
МяхIяммад Кьурбанов, Кьурбан 
Кьубасаев, ДГУ-ла кафедрала заве-
дующий, профессор Муса 
БяхIяммадов, районна маслигIятла 
(мировой) судья МуртазагIяли 
ГIяллаев. Илдала дахъал жагати 
гъайлизир, гьайгьайра, памятник 
тIашбатуртас баркаллала дугьбира 
лерри. Илдани Бакьниб дура-
беркIибси балбуц мягIничебси 
анцIбукьлизи халбариб ва цархIил-
ти шими-шагьуртазиб ил 
гIеббурцниличи бирхауди бихьиб. 

ГIур сахаватли баршибси  кьумур
-алав кабиахъес лебилра жибариб. 
Иларра зайдухъун памятник тIаш-
батуртас баркаллала дугьби. Шад-
лихъ гIяхIти аги-хIяйзиб бетерхур. 

 - Баркалла хIед, ХIусен, - 
викIулра ну. – Нуни гьалабра бакь-
ибси саби Каспийскла мякьлабу, 
Манасла итабу бахъал динна хIяра-
катчиби кабушибти саби бикIули. 
Амма илди хIуни гьанбушибти 18 
сабив яра цархIилтив бурес хIей-
русра. Гьанна наб дигахъаси хIуни 
набзи бурили хIела дудешла узи 
ГIябдулкьадир ХIясановличилара 
дудешла узикьар ЗайнулгIябид 
ХIясановличилара: хIуша-
ни  балкьаахъурси памятниклизир 
илдала умира лертигу. 

Гьайгьайрагу, нуни белчIунси 
саби 2019 ибил дусла сентябрь баз-
личиб «Замана» газетализиб дура-
бухъунси «Къяббердибси гьуни» 
бикIуси хIела макьала. Архивлизиб 
баргили, бусягIятра бучIулра. 
ХIуни илаб гьанбуршулри Граждан 
дергълизиб, ГIяякьакьализиб, Де-
никинна къазакъуначил кабикибси 
дергълизиб бутIакьяндеш дарибти 
бакьланти (илди 5-6 буили саби) 
ва  чебетаахъили бурулри ил дяви-
ла гьарли-марси бутIакьянчи, 50 
мурда хIунтIена партизантала ко-
мандир,  хIела дудешла узи ГIяб-
дулкьадир ХIясановличила. ГIяякьа
-кьалаб ва Манаслизиб къазакъуна-
чил кабикибси дергълизир гъабза-
деш чедаахъни багьандан, 
ГIябдулкьадир мургьила хатIли 
сунела у белкIунси  «Маузер» та-
панчаличил (именное оружие) ша-
багъатлаварибси уилри. Совет 
хIукуматла цаибти дусмазив ахъти 
къуллукъла хIянчурбачивра узули 
калунсири ил. Сен гьатIи камси 
заманала ухIнав душмайзи халва-
рили, ил  кавшибсирил «Замана» 
газета бучIутази аргъахъес гьачам-
гьатIи бурес хIейишира?. 

 - ГIяжаибли буриша, дила юлдаш 
Мурад. ЛехIизи. 

ГIябдулкьадир ХIясанов акIубси 
сай 1892 ибил дуслизив гIярабист, 
шаригIятла судла Даргала округла 
кьади, Дагъиста Верховный судла 
коллегияла член МяхIяммад-Кьади 
ХIясановла хъалибарглизив. Дер-
бентлизиб белчIуди касибси ил 
офицер вирусири; Ахъушала, Лава-
шала, УргIерила участокуначив 
начальниклира калунси сай. 
Дагъистайзиб Совет хIукумат ка-
бизурхIили, хIунтIена партизан 
ГIябдулкьадир ХIясанов Хайдакьла
-Табасаранна округлизив финансу-
нала управлениела начальникла 
хIянчиличи катурсири. 

1926 ибил дуслизиб «Ярагъ ке-
рисни» («О разоружении») бикIуси 
ЦИК-ла хIукму дурабухъунсири. 
Ил хIукмули ца дусла духIнар 
хIякимтазирти ва гIядатла адамта-
зирти ярагъ чардарахъес хъарби-
рулри. ГIябдулкьадирлизибра та-
бельный «Наган» тапанча лебсири. 
Тапанча чарбарес кьасличил 1927 
ибил дусла сентябрьла 6-личив ил 
Лаваша вакIиб. Кьанни вакIили, 
ЦИК-ла хIукму буири или, 
ил,  уцили, тIашкаибсири. Органта-
ни, ил такьсирличил барх, кIел 
адамла уличил гIярза дакIуби-
ахъубли гIяйиблаварили, ил рево-
люцияла  къаршикар ветаахъур. 
Пулан  дудешли ва уршили лукIули 
саби ГIябдулкьадирли Деникинна 
отрядла урчи дахахъес дугени де-
диб или. 

Нуни белчIунси итхIелла делоли-
зиб леб ГIябдулкьадирла някъли 
белкIунси гьар секIал гIячихъдиру-
си кагъар. Илини сунечил ГIяякьа-
кьализиб бургъули калунти адамти 
жибарахъес ва сунечи бухьтан че-
бушни кабизахъес таладибарилри. 
Амма итди хIякимтас бархьдеш 
кабизахъес гIягIнили ахIенри. Сен-
тябрьла 11-личив, шел бархIила 
бухIнаб хIябал адамли (тройка) 
хIукму барили, ГIябдулкьадир кав-
шахъибсири (Ит замана илгъуна 
буили саби судра). 

Ит баягъи сунела някъли 
белкIунси кагъарлизиб ГIябдулкьа-
дирли бурули сай Джалалутдин 
Къоркъмасовли сай Темирхан-
шурализи живарили, 50 урчила 
мурдаличилси хIунтIена парти-
зантала отряд акIахъес хъарбариб 
или, дубуртази Деникинна отряд 
лябкьулину, илдас къаршидеш ба-
рахъесра буриб или. Деникинна 
отрядла урчас ахIенри сунени дуге-
ни дедибти викIули сай ил. 
«Деникинна отряд тIутIубарили, 
гIеладяхI чардулхъухIели, Хьаргаб-
ла  районнизибад нушаб кумекли 
лябкьути мурдабала кьукья Лаваша 
кабаибсири. Илдала урчи дахахъес 
нуни дугени касахъес буйрухъба-
рибсири» илира леб илала кагъар-
лизи белкIи. Амма ил чилилра ах-
тардихIебарили калун. 

Лерил гIямру дила дудеш 
ГIябдулхIямидли, ГIябдулкьадирла 
уршби Гебекли ва МяхIяммадли 
чула узи ва дудеш секьяйдали  ве-
тахъибал хIебалули калун. Сагати 
замунти улкализи дакIибхIели, 
ГIябдулкьадир марвариб (1989 
ибил дуслизиб РФ-ла президентла 
хIукму хIясибли,  илди авалра па-
мятниклизирти умала бегIти марба-
рибти саби), - тамандариб ХIусей 
сунела дудешла узичила дурути. 

 - Гьанна, дила юлдаш ХIусен, - 
ира нуни, - нушаб калунси мармар 
къаркъализи уми делкIунтазивад 
авэсил, хIела дудешла узикьар Зай-
нулгIябид ХIясановличил «Замана» 
газета бучIанти тянишбарницун 
саби. 

 - ГIе, мармар къаркъализибси 
авэсил белкI ХIясан-кьади ХIяса-
новла урши ЗайнулгIябидличила 
саби. Ил наб дудешла узикьар вета-
рули сай. Дудешуни агарбарили 
гIергъи 1936 ибил дуслизиб ярга 
баиб кулакунала дурхIначира. Зай-
нулгIябидра дила дудеш 
ГIябдулхIямидра НКВД-ли  Урка-
рахъи бархли жибарибтири. Ду-
деш, игъбарлисван, ваткаибсири. 
ЗайнулгIябиб тройкала хIукму 
хIясибли 10 дуслис кьяркьти 
шуртIрачилси  лагерьлизи вархьиб-
сири. Илис илавад чарухъес 
кьадархIебиуб. Ил мурт ва сен-сен 
вебкIибал балуси агара. Ил хъайчи-
кайэсалра  валкьхIеурси жагьил 
адам сайри. 

 - Дебали халаси, цархIилтанира 
гIибрат касеси ва гIеббуцеси хIян-
чи барилра хIуни ва хIела тухумта-
ни, ХIусен. Халаси баркалла 
хIушаб.   

         ХIяжимурад Ражабов. 

ХIябразиб хIяб агарти, хIяриб лига агарти. 

 Ишди бурхIназиб Дахадаевла районна 
СутбукIла шилизиб ЧебяхIси ВатIа дергълизир 
бутIакьяндеш дарибти ва дявила майдайчиб 
даимлис калунти гIяхIгъубзнала хIурматлис 
дявила асилдешла памятник тIашбатурли саби. 

 Балбуц шадлихъла аги-хIяйзиб бетерхур. 
Илар бутIакьяндеш дариб районна бекIла заме-
ститель МяхIяммад Кьадиевли, багьудила 
управлениела начальник ГIябдулла ГIялиевли, 
шила администрацияла хIянчизартани, шила 
шантани. 

 ВатIан гьанни жан дедибтала хIурматби-
рули, дураберкIибси ил баркьуди сутбукIантас 
мягIничебсира саби. 

 ЧебяхIси ВатIа дергълизиб алхунти 
бургъантала уми делкIунси дявила асилдешла 
памятник шила дайлаб саби тIашбатурси. 

 Нушала шаласи челябкьла багьандан чула 
гIязиз жан кьурбандарибтала хIурматбирнила ва 
илди даимлис чеалкIуси наслули хъумхIертнила 
лишан саби ил. 

 Цалабикибтала гьалав гъайул-хъули, 
МяхIяммад Кьадиевли  хала дудешунала игитти 

баркьудлумачила 
хъумхIертнилис хасба-
рибси проектлизир ши-
ла гьарил адамли 
бутIакьяндеш дарнили-
чила буриб. 
 «ХIушала 
къайгъначил ва бар-
кьудлумачил иш про-
ект гIямрулизиб дура-
беркIес ва шила игиту-
начила хъумхIертахъ-
ес, тарихла бяхIяназир 
илдала уми мургьила 
хатIличил минадарахъ-
ес имканбакIибси саби. 
Ил памятниклизирти 
гьарил ули 
гIяхIгъубзнала цIакь-

личила ва цадешличила иргъахъули саби. 
 Дявила асилдешла памятник чула хала 

бегIтачила, илдала игитти баркьудлумачила ва 
гьунартачила гьанбиркахънила мурадличил 
адамти цалабиркуси мерли бетарар. Илкьяйдали 
багьадурти гьанбиркахъниличибли нушани дар-
шудешла ва цадешла мягIничебдешличила, бар-
сур хIурматбирниличила гIяхIил иргъехIе», — 
буриб МяхIяммад Кьадиевли. 

 Памятник абхьниличил сутбукIанти 
ГIябдулла ГIялиевлира мубаракбариб. 

 «СутбукIла шила шанти мубаракдирулра 
ишгъуна мягIничебси анцIбукьличил. Иш па-
мятниклизи уми делкIунтачила хIушани даим-
лис хъумхIертниличи ну вирхулра. ЧеалкIуси 
наслуличира илдачила баянти диахъидая. Илди 
багьадуртала уми хIушала уркIбазир даимлис 
калаб ва чеалкIуси наслу уркIичеббиахъаб», — 
викIи ил. 

 
М. ГIяхIмадова, 

Информотдел. 

ГIяхIгъубзнала  хIурматлис 

 
 

 
 Дахадаевла районна «Дахадаев-Арена» стадион-
низиб «Солнышко» бикIуси дурхIнала анхъла ва 
Бускрила школала хIянчизарти-ургаб яргаличилси 
лебил Россияла физкультурала-спортла "Готов к 
труду и обороне" ибси комплексла кьяйдурти 
(нормативти) лугнила баркьуди дураберкIиб. 
Балбуцла бутIакьянчиби-ургаб лебри декIар-
декIарти дусмала вакилти. Илдани чумал журала 
упражнение дурадеркIиб. Илдазибадлири чIябар-
личи вяхIудили кай-
хьи, някъбачил 
упражнениеби дир-
ни. Илгъуна упраж-
нениели някъбала 
ва вайла хъар шай-
чирти гIемсни 
чIумадирахъути 
сари. Вархьли 
тIашкайзурли, 
гьалавяхI гIяширни-
ла гIяхIдешличибли 
къакъла чIала 
гIяхIил бузескаби-
рули саби. Гьар-
ахъдешличи 
тIяхIбулхъулри, 
2000 метрличи ду-
цIбулхъулри бал-
буцла бутIакьянчиби. Илдани чедаахъибти 
цархIилти упражнениебира чархла биркIанти 
гIяхIил дузахъес кумекдирутири. 
Илкьяйдали балбуцличи цалабикибтани гIяхIил 
хIядурбиъни баянбариб. Илдани лерилра упраж-
нениби дирухIели ахъти устадеш чедаахъиб. 
Илгъуна балбуц дураберкIниличибли белгибиру-
ли саби чедир гьандушибти организациябала 

хIянчизарти гIямрула гьарил бетуцличи ункъли 
хIядурбиубли биъни. Илала дурабадлира, 
«Солнышко» бикIуси дурхIнала анхълара Бускри-
ла школалара коллективти уржахънилисра балбуц 
кумекли бетаур ва гIурлизирра чула спортлашал-
ти устадеш чедаахъес уркIичеббиублири илди. 
Балбуцла бутIакьянчибани спортлашалти сар-
хибдешуницун ахIенри чедаахъибти, илдани уста-
дешличил гьаладихьиб чула бухъя-зегъа, 

къайгъни ва мурадуни гьунчидикахъес кьасани. 
"Дахадаевский" ГТО ахтардибирнила шайчибси 
муниципалитетла центрли балбуцла бутIакьян-
чибас спортлашал гIурра дахъал чедибдешуни, 
гьарбизуни дулгули сари. 
  

Ш. МяхIяммадова  

6 Ункъли хIядурбиъни якьинбиуб 
ГIямру мяхIкамдирнила 

мурадличил 
 
 Уркухъла дахъал шаликарси гимназияла 
дазурбазиб школьникунала ОБЖ-ла лебил Рос-
сияла Олимпиадала школала этапла практикала 
тур бетерхур. Ил мягIничебси балбуцла 
гIяхIдешличибли школабала бучIантани гIямру 
мяхIкамдирнила бетуцлизир чула багьудлуми 
чедиахъули сари. 
 
 Олимпиада дурабуркIнила мурад саби 
школьникунани арати гIямруличи ва медицина-
лашалти багьудлумачи пикри бяхIчииъни, гIям-
рула декIар-декIарти бетуцуназир, транспортли-
зир мяхIкамдеш бирни белгидирни. Хасси пикри 
бяхIчииуси саби тIабигIятла ва техникалашалти 
хабарагарти анцIбукьуназибадли мяхIкамдеш 
бирниличи, чис-биалра къияндикибхIели меди-
циналашалси цаибси кумек гIеббаахъниличи. 
 
 Олимпиадала башрилизиб бучIантани 
гIямрула декIар-декIарти аги-кьяйдализир къи-
яндикибхIели кумек гIеббиахънила баркьудлуми 
дурадуркIнилизир чула багьудлуми иштяхIличил 

чедиахъулри. Илдани сегъуна-дигара агилизиб 
бархьси баркьуди дурабуркIулри ва чулара 
цархIилталара гIямру мяхIкамдирес бални ба-
янбирулри. 
 
 Илдигъунти олимпиадабазир бутIакь-
яндеш дирнили дурхIнас чула гIякьлула ва 
дагьрилашалти бетуцуни гьаладяхI дашахънила-
шалцунра ахIи, гьар бархIилизир мяхIкамдеш 
бирнила баркьудлуми дурадуркIахъесра ку-
мекбирули саби. Илдигъунти далдуцунани чула 
ва алавти адамтала гIямру мяхIкамдирнилизир 
школьникунани жавабкардеш дихес хIяжатли 
биъниличила иргъахъули саби. 
 
 Олимпиадализир бучIантани жигарла 
бутIакьяндеш дирни адамла гIямру багьандан 
жавабкардеш дихни ва вегIла бухъя-зегъа 
гIяхIдухъахъни саби. МяхIкамдеш бирнилизир 
багьудлуми ахъдурцни дурхIнас школализирцун 
хIяжатти ахIен, илдани гьар бархIила гIямрули-
зирра илдигъунти багьудлуми пайдаладирес хIя-
жатси саби. 
 Практикала тур ункъли дураберкIни 
багьандан лебилра бучIанти мубаракбарес лайи-
кьли саби. Дигеси саби районна школабазиб 
бучIути дурхIни мурхьти багьудлумачи ва 
гIибратчебси бяркъличи биркахънила даража 
гьалабяхI башахънила бетуцлис кумекли детару-
ли диъни илдигъунти далдуцни. 

 
Ш. МяхIяммадова  

В целях реализации требований приказа 
МВД по Республике Дагестан от 14 января 
2022 года № 66 «О правовой пропаганде и 
просвещении в МВД по Республике Даге-
стан», 21 ноября текущего года с 09 часов 00 
минут до 18 часов 00 минут в здании ОМВД 
России по Дахадаевскому району организо-
вано проведение «горячей линии» в целях 
оказания бесплатной правовой помощи со-
трудникам органов внутренних дел и граж-
данам.  

(Адрес: Дахадаевский район с. Уркарах 
ул. Мира Труда 6), (тел. 98-43-88). 

 
 

Начальник ОМВД России  
по Дахадаевскому району 

           Рабаданов И. М. 

       В период времени с 16 по 27 октября 2023года на территории Республики Дагестан проводится 
Общероссийская акция «Сообщи, где торгуют смертью» (второй этап).   

       Мероприятия данной Акции направлены на привлечение общественности к участию в противо-
действии незаконному обороту наркотиков, сбор и проверки значимой информации, оказание квали-
фицированной помощи и консультирование по вопросам лечения и реабилитации наркозависимых 
лиц.    

       В указанные дни аналогичная акция пройдет и на территории нашего района. В связи, с чем ува-
жаемые граждане района просим Вас, принять активное участие в ходе проведения акции, любая Ва-
ша информация будет способствовать в борьбе с этим злом, о потребителях наркотических средств, о 
лицах распространяющих наркотические средства, адреса наркопритонов и адреса изготовления 
наркотических средств, и оно будет оставаться анонимной.   

       В случае получения значимой информации или выявления признаков вышеуказанных фактов 
просим звонить на номер телефона доверия УКОН МВД по РД 99-49-94, или на номера телефонов 
отдела полиции по Дахадаевскому району 787-254-2-45-56, 102. 

 
Начальник  ОМВД России   по  Дахадаевскому району   

Рабаданов И. М. 

«Сообщи, где торгуют смертью»  

      В период времени с 30 октября по 13 ноября 2023 года на территории Республики Дагестан проводится межведомственная оперативно- про-
филактическое мероприятие «Подросток-2023».    

О проводимых профилактических мероприятий сотрудниками УУП, ПДН, ППСП, УР ОМВД России по Дахадаевскому району, совместно с пред-
ставителями КДН и ЗП при МО «Дахадаевский район», управления образования МО «Дахадаевский район», комитет по делам молодежи, здраво-
охранения, центр занятости населения, в целях реализации социально-профилактических мер, направленных на устранение причин и условий про-
тивоправного поведения несовершеннолетних, защиту прав и законных интересов несовершеннолетних, их оздоровление и занятость, оказания 
различных видов помощи, в организации и проведении работы по предупреждению  безнадзорности среди несовершеннолетних.       

       В рамках операции «Подросток-2023»  сотрудниками УУП, ПДН, УР ОМВД России по Дахадаевскому району проведены мероприятия в 
населенных пунктах района: с.Уркарах, с.Кища, с.Дибгалик, с.Трисанчи, с.Бускри, с.Зубанчи, с.Чишили, с.Меусиша, с.Калкни, с.Дибгаши, 
с.Гунакари, с.Зильбачи, с.Кудагу,  с.Ираги, с.Ираки, с.Кубачи, с.Харбук Дахадаевского района, с целью выявления несовершеннолетних правонару-
шителей, а также лиц, вовлекающих несовершеннолетних в преступную и антиобщественную деятельность, в том числе связанных  с появлением 
экстремизма, попрошайничеством, эксплуатирующих детей с целью получения прибыли, безнадзорных и беспризорных несовершеннолетних, а 
также фактов распространения среди несовершеннолетних наркотических средств и психотропных веществ, выявление детей, находящихся в труд-
ной жизненной ситуации и оказании им необходимой помощи.                                  

        07.11.2023года в рамках операции «Подросток-2023» инспектором ПДН ОМВД России по Дахадаевскому району капитаном полиции Сулей-
мановым С.М., УУП ОМВД России по Дахадаевскому району капитаном полиции Исахмедовым Т. С. совместно с председателем совета имамов 
Дахадаевского района Исмаиловым А.И. в присутствии директоров школ и педагогического персонала проведена профилактическая беседа среди 
учащихся 5—11 классов:  МБОУ «Бускринская СОШ», МБОУ «Калкнинская СОШ» на темы: «Ложный вызов по телефонным звонкам о террори-
стическом акте», «Ответственность несовершеннолетних за участие в митингах и незаконных акциях».        

       В рамках операции «Подросток» посещены по месту жительства несовершеннолетних, состоящих на учете в инспекции ПДН ОМВД России 
по Дахадаевскому району, с целью установления их причастности к раннее совершенным преступлениям, профилактики совершения ими правона-
рушений, соблюдения  установленных ограничений, проведены    с несовершеннолетними профилактические беседы по недопущению противо-
правных деяний с их стороны. 

      Работа по данному направлению ОМВД России по Дахадаевскому району продолжается. 
 

Врио начальника  ОМВД России   по  Дахадаевскому району                     Арабов А. Г.                              

Межведомственная оперативно- профилактическое мероприятие «Подросток-2023 

Ежегодно с приходом холодной погоды увеличивается количество по-
жаров в жилых домах и квартирах. Причиной тому являются неисправ-
ные приборы отопления, а также нарушение требований пожарной без-
опасности при их использовании. В этой статье расскажем, в чем же за-
ключается пожарная опасность систем отопления, а также дадим советы 
по их установке и эксплуатации. 

Отопление — это искусственное нагревание помещения в холодный 
период года для компенсации тепловых потерь ограждающими конструк-
циями и поддержания в помещении нормируемой температуры воздуха. 

В свою очередь, совокупность технических элементов, предназначен-
ных для компенсации температурных потерь через внешние ограждаю-
щие конструкции (стены, пол, крыша), методом получения, переноса и 
передачи во все обогреваемые помещения необходимого количества теп-
лоты, достаточного для поддержания температуры на заданном уровне 
согласно нормам — это система отопления. 

Основными элементами отопительных систем являются: 
1. генератор теплоты (котел, печь); 
2. теплопроводы; 
3. нагревательные (отопительные) приборы (радиаторы, панели). 
В ЧЕМ ЗАКЛЮЧАЕТСЯ ПОЖАРНАЯ ОПАСНОСТЬ СИСТЕМ 

ОТОПЛЕНИЯ? 
Пожарная опасность отопительных систем обусловлена наличием 

нагретых поверхностей элементов отопительного оборудования. При 
температуре нагревательных поверхностей свыше 100 °С возможно само-
воспламенение таких веществ, как сероуглерод, ацетальдегид и др. По-
этому для помещений, в которых используются данные вещества, темпе-
ратура теплоносителя должна быть ниже температуры самовоспламене-
ния наиболее опасного вещества. К возникновению пожара может приве-
сти нагревание элементами отопительного оборудования сгораемых 
строительных конструкций здания или горючих материалов, используе-
мых в технологическом процессе. При нарушении правил эксплуатации 
отопительных систем на поверхности трубопроводов и нагревательных 
приборов возможно скопление горючих органических пылей и волокон, 
которые при нагревании склонны к термическому разложению и воспла-
менению. Нагретые поверхности отопительного оборудования могут спо-

собствовать самовозгоранию промасленной ветоши и обтирочных мате-
риалов. Печное отопление представляет повышенную пожарную опас-
ность в сравнении с другими видами отопления (водяным, паровым или 
воздушным), поэтому при его эксплуатации так важно соблюдать требо-
вания пожарной безопасности. Пожарная опасность печей обусловлена: 

1. опасностью процесса сжигания топлива в виде дров, угля, торфа, 
сланцев и др.; 

2. нагревом элементов печи до высоких температур; 
3. наличием в отапливаемых помещениях сгораемых конструкций, 

предметов и материалов. 
ТРЕБОВАНИЯ ПОЖАРНОЙ БЕЗОПАСНОСТИ К СИСТЕМАМ 

ОТОПЛЕНИЯ 
Понимая, в чем состоит пожарная опасность систем отопления, необхо-

димо соблюдать все требования пожарной безопасности при ее использо-
вании. 

1. Трубопроводы систем отопления следует прокладывать открыто, 
скрытая прокладка должна быть обоснована. При скрытой прокладке 
трубопроводов следует предусматривать люки в местах расположения 
разборных соединений и арматуры. 

2. Заделку зазоров и отверстий в местах прокладки трубопроводов сле-
дует предусматривать негорючими материалами, обеспечивая нормируе-
мый предел огнестойкостиограждений. 

3. Отопительные приборы в помещениях категорий А, Б, В следует раз-
мещать на расстоянии (в свету) не менее чем на 100 мм от поверхности 
стен. Не допускается размещать отопительные приборы в нишах. 

4. Экраны следует устанавливать на расстоянии не менее 100 мм (в све-
ту) от приборов отопления. Конвекторы с кожухом ограждать экранами 
не следует. 

Для того чтобы система отопления приносила только пользу и не стала 
причиной пожара, необходимо соблюдать все требования пожарной без-
опасности, т. к. требования в области пожарной безопасности были 
«написаны жизнями людей». 

 
ИНД и ПР №18 по Дахадаевскому и Кайтагскому районам УНД    

 и ПР ГУ МЧС России по РД. 

КАК СНИЗИТЬ ПОЖАРНУЮ ОПАСНОСТЬ СИСТЕМ ОТОПЛЕНИЯ: ТРЕБОВАНИЯ К УСТАНОВКЕ И ЭКСПЛУАТАЦИИ 



УЧРЕДИТЕЛЬ:  

«Дахадаевла район»  МО – ла  

администрация. 

 Редакциялизи дархьибти белкIанас 
рецензия лукIуси ахIен, я илди чула 

бегIтачи чардирути ахIен. 

Газетализи кадирхъути материал-
тала автортала пикрумачил  

редакцияла пикри  
цугхIебикесра асубирар 

Газета   2009   ибил  дусла   

 декабрьла  28-личиб массовая ко-

муникациябала, бархбасла ва куль-

тураласи букьур мяхIкамбирнила   

шайчиб   хIеруди  бузахъуси  Феде-

ральная  службала  ДР-лизибси 

Управлениелизиб белкIунси    саби.  

ПИ  № ТУ 5-0047 

1931-ибил дусличибад дурабулхъуси  
саби 

http://selskayajizn.ru/   

сетевое издание  

«Кала Корейш медиа» 

e-mail: inf.otdelI7@mail.ru 

Тел: 55-40-71  

Газета дурабулхъуси саби жумягI 
бархIи.  

Дусли 52-на дурабулхъан.  

Индекс -- 633I4 

 Печатьлизи къулбасбарес  

кабизахъурси замана -- 16.00.  

Печатьлизи къулбасбарибси  

замана -- 16.00.  

Редакцияла ва издательла адрес:   

Дахадаевла район, Уркухъла ши,  

ГI. ГIялиевла уличилси кьакьа,  

9 “а” 

ТИРАЖ –800 экз 

ДР-ла миллатласи политикала, ин-
формацияла ва дуралати бархбасу-
нала шайчибси министерствола га-
зетабала-журналтала типография-

лизиб кабяхъибси саби. 
Адрес: 367018 МяхIячкъалала  

шагьар, Насрудиновла уличился  
кьакьа, 61 

Автортани чула материалтала  

хIекьдешлис ва бархьдешлис жаваб   
лугуси саби.  

БекI редактор 

Чапарова М. М. 

Редактор  

Курбанова П. О.  

«Дила Дагъистан – дила гьундури» ибси проектла 
дазурбазир Кубачила шилизибси халасигъуна 
МяхIяммадрасул Расуловла уличилси кьакьализибси 
гьуни хьулчидан ремонтбирули саби. Гьуни къулай-
бирнила хIянчи ишдусла июнничир дехIдихьибтири. 
Илди хIянчи ишдусла ахирлис хъарахъес хIяжатти 
сари. Туризм ва районна экономика гьаладяхI да-
шахънилизи белгиси пай кабирхьули саби илдигъун-
ти баркьудлумани. 

Шилизир гIямрула ва яшавла шуртIри къулайдир-
нили ва гьундури ремонтдирнили адамти хIербирни-
ла бетуц ва туризм гIяхIдулхъахъули сари. Туристу-
ни сегъунтилра къияндешуни агарли тарихлашал 
мягIничерти мер-мусаличи баэс имканти алкIули 
сари. 

Кубачила шиличи илкьяйдали инвестортанира 
предпринимательтанира имцIали пикрира бяхIчииу. 
Гьундури къулайдарниличирли вачар гьалабяхI ар-
кьян ва бузерила сагати мерани акIахъес имканти 
алкIан. 

ГIярбукIантала гъай хIясибли, гьун-
дури къирли дурцниличирли шантас-
ра гIяхIласра башес гIяхIти шуртIри 
алкIули сари. Машинтала бегIтира 
разили саби шилизирти илдигъунти 
дарсдешуначи. 

«Гьаннала гIергъи гьундурачирти 
чухълумани ва цархIилти далагар-
дешунани нуша инжитхIедирахъура. 
Илдигъунти бетуцунани гIямрула 
шуртIри вайдирнила дурарадли, ма-
шинтира жявли дукьдулъахъули сари. 

Гьанна нушала шанти къирли бу-
цибси гьуниличи разили саби ва ила-
бадли урехиагарли башес бирни балу-
ли саби. Ил нушала гIямрулизиб деба-
ли пайдаласи сагадеш саби. Илгъуна 
проект дурабуркIнилизир бутIа-
кьяндеш дарибтас нушани уркIи-
уркIилабадси баркаллара балахъулра. 
Гьуни къирли бурцули, ибкьли бузути 
адамтала гIяхIдешличибли саби ну-
шаб илгъуна къулайдеш акIахъубси, илдала кумек 
агарли нушани шилизир илдигъунти гIяхIла шайчи 
дарсдешуни акIахъес имканхIебикIи. 

Кубачила лебилра адамти ва гIяхIли нушани гьун-
дурачибадли мяхIкамли башахъес жибирулра. Даши-
рая нушани ил гьуни, авараагардеш дакIухIедарили, 
мяхIкамдешличил пайдалабирехIе. Илкьяйдали ил 
бахъхIилис къулайли кавлан». – бурулри гIярбукIан-
тани. 

Сунела яргализиб Кубачила шила бекI ГIябдусалам 
Куртаевли балахъули сай нуша дахъхIи хIерси гьуни 
къирли буцибхIели, гьаннала гIергъи шила шантас ва 
гIяхIлас гьатIира цIакьли дигуси мерли бетарар мур-
гьи-арцла устнала ши или. 

«Нушала шилизивадси гьарил адам гьуни ремонт-

барниличирли акIахъубти къулайдешуначи разивиаб 
ва сунела гIямрула ва яшавла шуртIрачи иличибли 
сегъуна асарбирулилра аргъаб. 

Баркалла балахъулра нуша гIердуцили ва цахIнабси 
бузерилизи ахъили, гьуни къирли буцибтас. Нушани 
гьаннала гIергъира цахIнарти цIакьаначил Кубачи 
гьатIира жагасили бетарахъехIе!», — буриб ГIябду-
салам Куртаевли. 

Кубачила ши гIурра къулайсили ва жагасили бета-
рахънила бетуц жигарчеббиахъес кьаслизиб саби 
уркIичеббиубти гIярбукIанти. Шилизибси хала-
сигъуна гьуни къирли буцнира дебали мягIничебси-
гу, иличирли сецад гIяхIла шайчи дарсдешуни дира-
рал чис-дигара гIячихъси саби. Пачалихъла ва мер-
личибти хIякимтала къайгъначибли саби илгъуна 
гIяхIбаркь дураберкIибси. 

Шилизир илдигъунти къулайдешуни алкIахънили-
чибли туристунира имцIали башни якьинси саби. 
ГIурра цархIилти къулайдешуни диахъесра имканти 

имцIадиубли сари гьундури ремонтдарниличирли. 
Кубачила жамигIятли баркалла балахъули саби 

шантас илгъуна гIяхIдеш бирнилис сиптакартили 
бетаурти чула шила бекI ГIябдусамад Куртаевлис ва 
районна бекI МяхIяммад ГIябдулкьадировлис. 

«Кубачила ши гьачамличиб-гьачам жагабикIнили-
чи ва вавалибирхъниличи нуша дебали разилира. 
Нушала улкала кумек халаси саби илкьяйдали жа-
мигIятла гIямрула ва яшавла шуртIри къулайдиахъес 
багьандан. Мургьи-арцла устнала ши гьалабяхI ба-
шахънила илди гьалар-гьаларти гунзри диъниличи 
нуша дирхулра. Челябкьлализир гIурра дахъал 
гIяхIти дарсдешунира сархибдешунира дирниличи 
умутлира», — балахъули саби шила депутатунанира. 

М. ГIяхIмадова. 

 Гьуни къирли бурцули 

Дагъистан Республикала бекI Сергей Меликовли, 
адамтала цадешла бархIиличил бархбасахъи, СВО-
лизир бутIакьяндеш дирути бургъантас баркалла 
балахъули, пачалихъла шабагъатуни дедиб. 

Шабагъатлабарибтазивадли сай Дахадаевла район-
на Кьункьила шилизивадси игит урши Рабазан Гира-
евра. Илис дергъла майдайчир игитдеш ва гьунарти 
чедаахъни багьандан «Гъабзадеш чедаахъни 

багьандан» ибси медаль бедиб. Ил чебяхIси награда 
саби, сабира Рабазай ВатIайс асилдешличил къул-
лукъбирнилис кьиматли бетаурси. 

Украинализир кадиркути дявила анцIбукьуназир 
игитдешличил бутIакьяндеш дирути лебилра 
бургъанти районна пахрули бетаурли саби. Илдала 
гъабзадешла баркьудлумани нушала гIямрулизир 
даршудеш ва урехиагарси челябкьла дирахъули са-
ри.  Ил баркьуди багьандан дубурла чIакнани чула 
гIямру дархли ахIерадирули ахIен. 

Районна адамтала шайзивадли Рабазан Гираев ва 
цархIилти бургъанти мубаракбирехIе илгъуна ахъси 
наградаличил. Илдигъунти багьадуртани лебилра 
уркIичеббирахъули саби ва ВатIайс мардеш дирни 
чебяхIси баркьуди биъни иргъахъули саби. 

Рабазан Гираевгъунти гIяхIгъубзнала баркьудлу-
мачибли ва ВатIан балтахъантала гьунартачибли 
Дагъистан, Дахадаевла ва цархIилти районти, ле-
билра улка цIакьтили ва вавалидяхъибтили дираб 
мурталра. 

 
 Амина Рашидова  

Ургъан  шабагъатлавариб 


